
 
 
 
 
 
 
 
 
 
 
 
 
 
 
 
 
 
 

 

SABAH, MALAYSIA 
 

Warta Kerajaan 
 

Diterbitkan dengan kuasa  
 

Jil. LXXII] KOTA KINABALU, KHAMIS, 7 SEPTEMBER 2017 [No. 35  
 

Kenyataan-kenyataan berikut adalah diterbitkan atas perintah Tuan Yang 
Terutama Yang di-Pertua Negeri untuk Makluman Umum. 

 
TAN SRI DATUK SERI PANGLIMA HAJI SUKARTI BIN WAKIMAN, 

Setiausaha Kerajaan Negeri.  
 

_______ 
 

 
No. 273 [No. PMNS: (S): 600-1/2 JILID 15 (143) 

 
KEPUTUSAN MAJLIS FATWA NEGERI SABAH 

MENGENAI “AJARAN SYIAH DI NEGERI SABAH” 
 

Muzakarah Majlis Fatwa Negeri Sabah Bil. 1/2013 telah bersidang pada 2-4 
Disember 2013M/28 Muharram - 1 Safar 1435H, bertempat di Hotel Promenade, Kota 
Kinabalu, Sabah bagi membincangkan mengenai perkara “Ajaran Syiah Di Negeri 
Sabah” dan telah bersetuju memutuskan untuk diwartakan di Negeri Sabah bahawa: 

(a) Fahaman dan ajaran Syiah adalah bercanggah dan menyeleweng dari ajaran Islam 

yang berasaskan pegangan Ahli Sunnah Wal Jama’ah. 
 

(b) Fahaman dan ajaran ini bercanggah dengan ajaran Islam dari sudut Aqidah, Syariah, 
Akhlak dan membawa kepada perpecahan umat serta boleh mengancam 
keselamatan Negara. 

 
1. Penyelewengan dari Sudut Aqidah, antaranya: 

 
(i) Mempercayai Imam-imam Syiah adalah Ma’sum; 

 
(ii) Mempercayai doktrin al-Raj’ah iaitu kemunculan semula Imam Mahdi 

dan kumpulan orang yang telah mati untuk melaksanakan keadilan; 
 

(iii) Mengamalkan doktrin al-Taqiyyah; 
 

(iv) Meletakkan Saidina Ali sama taraf dengan Allah SWT dalam 
menentukan ahli syurga dan ahli neraka; 

 
(v) Menghalalkan Nikah Mut’ah; 

 
(vi) Meyakini pelantikan Khalifah selepas Rasulullah SAW adalah secara nas; 

 
(vii) Meyakini konsep al-Bada’ iaitu Ilmu Allah berubah-ubah mengikut 

sesuatu peristiwa yang berlaku kepada manusia; 
 

(viii) Menentukan Imam Mahdi Al-Muntazar; 
 

(ix) Mengkafirkan sebahagian besar para sahabat Rasulullah SAW; 
 

(x) Menambah frasa ‘Saidina Ali wali Allah’ di dalam Syahadah; 
 

(xi) Menolak Hadis yang diriwayatkan oleh imam-imam Ahli Sunnah Wal 
Jama’ah sekalipun Hadis Mutawatir; 

 
(xii) Menziarahi Kubur Saidina Husain akan mendapat ganjaran Syurga; 

 
(xiii) Menyiksa tubuh badan sempena 10 Muharram; 

 
(xiv) Menghina Abu Bakar dan Umar serta dua orang isteri Nabi SAW iaitu 

Saidatina Aishah dan Hafsah; 
 

(xv) Menuduh Abu Bakar, Umar, Uthman dan Mu’awiyah sebagai empat 

berhala Quraisy serta pengikut-pengikut mereka adalah musuh Allah; dan 
 

(xvi) Mempercayai hanya Saidina Ali yang menghimpun al-Quran dengan 
sempurna. 

 
2. Penyelewengan dari Sudut Syariah, antaranya: 

 
(i) Menolak Ijma’Ulama’; 

 
(ii) Menolak Qiyas; 

 
(iii) Mengamalkan Nikah Mut’ah; 

 
(iv) Mengharuskan solat Jamak dalam semua keadaan; 

 
(v) Menetapkan prinsip Khumus sebagai Kadar Zakat; dan 

 
(vi) Mewajibkan menyapu (al-mash) sahaja kedua-dua kaki ketika wudhu. 

(c) Bahagian pengharaman ini meliputi: 
 

(i) Apa-apa variasi, versi, bentuk atau cabang mana-mana ajaran tersebut di (a) 
di atas, dan termasuk apa-apa pegangan ideologi, falsafah atau sistem amalan 
yang tidak diakui dan bertentangan dengan syariat Islam dan pegangan oleh 
Ahli Sunnah Wal Jamaah; 

 
(ii) Apa-apa bahan publisiti termasuklah apa-apa terbitan sama ada yang dicetak, 

bertulis, ditaip atau dikeluarkan dengan apa-apa cara lain dan apa-apa bentuk 

untuk dibaca, dilihat atau didengar yang berkaitan dengan ajaran di (a) di atas. 
 

Oleh itu, umat Islam adalah dilarang mengamal ajaran, pegangan dan fahaman ajaran 
Syiah, menjadi ahli, mengetuai, memimpin, memberi ceramah, mengadakan kelas 
pendidikan dan pembelajaran, mengadakan apa-apa aktiviti ekonomi, sosial, program 
persembahan kesenian dan kebudayaan dan aktiviti-aktiviti lain yang bertujuan untuk 
menghidup, menyebar dan mengembangkan ajaran ini. 

 
Orang-orang Islam adalah juga dilarang memiliki, menyimpan, mencetak, menjual 
termasuk mengedarkan filem, rakaman audio, pamphlet, buku-buku, majalah atau apa-
japa terbitan, risalah dan apa-apa dokumen, menggunakan sebarang bentuk lambang, 
rajah atau tanda-tanda yang boleh mengaitkan ajaran Syiah dengan ajaran Islam. 

 

 

SS. DATUK USTAZ HAJI BUNGSU @ AZIZ BIN HAJI JAAFAR, 
Mufti Kerajaan Negeri Sabah Merangkap 

Pengerusi Majlis Fatwa Negeri Sabah. 
 

_______ 
 



 
 
 


